
 
POESÍAS PARA UN DÍA 

1. Convocamos dous concursos: 
- Concurso de poemas en galego (O 1º e o 2º premios irán nas contraportadas do libriño) 
- Concurso de deseño da portada do libro de poemas co título “Poesías para un día” 
 
2. Elíxense 20 poemas (poden ser máis ou menos, vós decidides), todos de autoras e autores galegos 

(facémolo como actividade do Día das Letras Galegas). Este apartado corre a cargo do 
departamento de galego. 

3. Confecciónase o libriño (é o que máis tempo leva). Nós fixémolo do tamaño de medio folio. En 
cada folio entraban 4 poemas que levaban un borde decorativo, o nome do autor do poema no centro 
e o número da páxina (para non liarmonos á hora da montaxe) 

4. Imprímense as páxinas e a portada e facemos a montaxe do libro en branco. 
5. Imprímense todos os poemas. Tamén levan un borde, polo que o tamaño debe ser máis pequeno que 

o borde das páxinas, para que quede dentro. 
6. Recórtanse os poemas e colócanse en montóns. (Tantos montóns como poemas, no noso caso temos 

22, 20 máis os dous do concurso.) 
7. Métense os poemas en sobres. 

a. Haberá tantos sobres como participantes na actividade. (Non esquezades ao profesorado, 
pois tamén participamos e divertímonos tanto como os rapaces) 

b. Cada sobre terá tantos exemplares do mesmo poema como número de poemas teña o libro 
(22 poemas en total, logo 22 copias do mesmo poema en cada sobre). 

8. Numéranse 22 caixas pequenas de cartón (Cada poema correspóndese co número da páxina na que 
vai no libriño)  

9. Métense en cada caixa os seus poemas correspondentes. (Na caixa nº1 irán os sobres que conteñan o 
poema que vai na páxina nº1 do libriño).  É importante que non se mesturen os poemas, nin nos 
sobres, nin nas caixas.  

10. Colócanse os participantes en fila e vánselles entregando un sobre de poemas e un libriño en branco 
a. Cada participante levará un sobre de poemas (Un só poema repetido tantas veces como nº de 

poemas ten o libro) 
b. Repartiranse por orden, é dicir: 

i. 1º participante, un sobre do poema nº1 e un libriño 
ii. 2º participante, un sobre do poema nº2 e un libriño 

iii. 3º participante, un sobre do poema nº3 e un libriño (e así sucesivamente ata rematar 
co último poema, o nº22, e volta a empezar....) 

iv. 23º participante, un sobre do poema nº1 e un libriño 
v. 24º participante, un sobre do poema nº2 e un libriño 

vi. 25º participante, un sobre do poema nº3 e un libriño 
11. Comeza a actividade cando todos os participantes teñan o seu sobre e o seu libro. 
12. A actividade consiste en intercambiarse os poemas (como cando éramos pequenos e cambiábamos 

os cromos....) “Cambio Cantares Galegos de Rosalía por Ondas do mar de Vigo de Martín Codax” 
13. Gañará quen consiga completar antes o seu libriño de poemas e lea un deles no momento da entrega 

de premios. 
 
Nota: Todos os poemas deberán estar perfectamente recortados e pegados na súa páxina 
correspondente, polo que na biblioteca e no salón de actos colócanse varias tesoiras e tubos de 
pegamento. 
 
 
 


